
Í Úkraínu er strákunum slátrað meðan spillingin blómstrar. Vitundariðnaður, 

hugstjórnun og fjölmiðlalygar 

Fréttamenn RÚV eru blygðunarlaust vilhallir í umfjöllun sinni um stríðið í Úkraínu. 

Fréttaskeytin frá Reuters (og viðlíka fréttaveitum) eru lesin gagnrýnislaust. Það er engu 

líkara, en um guðspjall sé að ræða.  

Slík innræting hinna réttu viðhorfa er algeng á Vesturlöndum. Nýlega var  t.d. 

þaulreyndur blaðamaður frá ríkisútvarpsstöð Nýja-Sjálands (Radio New Zealand) 

látinn taka pokann sinn. Trúlega myndi RÚV taka svo til orða, að hann hefði sýnt af sér 

„upplýsingaóreiðu,“ því synd hans fólst í því að reyna það, sem RÚV á lögum 

samkvæmt líka að gera, þ.e. að bregða birtu á allar hliðar máls. Í þeirri viðleitni notaði 

blaðamaðurinn upplýsingar frá rússneskum miðli. Ætli slík hætta steðji að 

fréttamönnum RÚV? 

Heimskan ríður sjaldan við einteyming, nema sé um vísvitandi rangfærslur og lygar að 

ræða, vitundariðnað í þágu stríðauðjöfra og þýja þeirra meðal stjórnmálamanna. Fyrir 

skemmstu innti Hallur Hallsson RÚV eftir skýringu á hollustu stofnunarinnar við 

rétttrúnaðarfréttaveituna, „Hið traustvekjandi frumkvæði“ (Trusted Initiative).  Svar 

óskast enn. 

Þegar grannt er skoðað, greindi nýsjálenski blaðamaðurinn einungis rétt frá 

staðreyndum. Guðirnir einir vita, hvort hann hættir sér í sömu vegferð og Daniel 

Ellsberg (f. 1931), starfsbróðir hans í BNA og hættulegasti fjandi þeirra, sem lést þann 

16. þessa mánaðar. Daniel ljóstraði upp um lygarnar um Víetnam stríðið, var stungið í 

steininn, en sótti ríkisvaldið til saka. Hann skrifaði m.a. bókina, „Dómsdagsvélina“ (The 

Doomsday Machine). 

Svissneski leyniþjónustumaðurinn og fyrrum ráðgjafi Nató, Jacques Baud, er af sama 

sauðahúsi. Hann trúir – öndvert við forheimskunarfréttastofu RÚV – að sannleikurinn 

sé sagna bestur. Enda reynir hann að opna augu fólks fyrir staðreyndum eins og  t.d. 

eftirfarandi:  

Leyniþjónusta Bandaríkjanna hefur um áratuga skeið starfað á úkraínsku þjóðinni, 

skapað sundrungu, óreiðu og uppþot. Bandaríkjamenn steyptu lýðræðislega kjörinni 

ríkisstjórn í samráði við Nató og innlenda auðvalda árið 2014.  

Þá fóru „rússnesku“ héruðin í Donbass fram á sjálfsstjórn. Þau héldu atkvæðagreiðslu, 

án samþykkis rússneskra stjórnvalda.  Öryggis- og samvinnustofnun Evrópu 



(Organization for Security and Cooperation - OSCD), hefur staðfest, að Rússar höfðu 

ekki vopnuð afskipti af baráttu fólks í Donbass, áður en til innrásar þeirra kom.  

Í Minsk samningunum fóru Rússar heldur ekki fram á sjálfstæði Donbass til handa, 

heldur sjálfsstjórn innan Úkraínuríkis. Rússar hafa aldrei lýst því yfir eða sýnt tilburði til 

að hertaka Úkraínu. Það vakir fyrir þeim að vernda „landa sína“ í austur héruðunum.  

Það er ekki ólíklegt, að rússnesk yfirvöld muni reyna að fara sömu leið í Úkraínu og 

yfirmenn Ráðstjórnarríkjanna í annarri heimstyrjöldinni, þegar þeir drógu heri sína út 

úr Austurríki gegn yfirlýsingu um hlutleysi. 

Þrátt fyrir samningssvik, vilja rússnesk stjórnvöld enn reyna friðarumræður. Það er 

Nató fjarlæg hugsun. Þvert á móti eru stríðsóðir stjórnmálamenn gjöfulir á fé 

almennings til ófriðar. Meira að segja ætla Bandaríkjamenn nú að senda fullkomnar 

stríðsþotur, sem geta borið kjarnorkuvopn. Fyrr en varði gæti gætu þessir bágstöddu 

stjórnmálamenn valdið kjarnorkustyrjöld. Hirsosima og Nagasaki dugar þeim ekki.  

Bandaríkjamenn höfðu vit á því árið 1962/63 að taka niður kjarnorkueldflaugar sínar í 

Tyrklandi. Flugarnar, sem Ráðstjórnarríkin höfðu komið fyrir á Kúbu, voru sömuleiðis 

fjarlægðar. Þar með var annarri kjarnorkuvopnaárás afstýrt. En sum sé; sú þriðja vofir 

yfir. Bandaríkjamenn hafa einir þjóða beitt þessum skelfilegu vopnum. 

Bandaríski hagfræðingurinn, Jeffrey Sachs, sem lifað hefur og  hrærst í þróun 

alþjóðamála á austurvígstöðvunum síðustu áratugi, bendir á hætturnar. Jeffrey hefur 

verið ráðgjafi fleiri ríkisstjórna. Hann varar sérstaklega við þróuninni í Austur-Evrópu, 

ekki síst hættunni á kjarnorkustyrjöld.  

Jeffrey beinir í þessu sambandi  athyglinni að friðarræðu John F. Kennedy árið 1963. 

Hann féll fyrir hendi morðingja eins og fleiri forsetar Bandaríkjanna, sem voru 

auðjöfrunum óþægir ljáir í þúfu. 

Stríð skal það vera upp á líf og dauða. Því hafa Bandaríkjamenn, Bretar og Nató, spillt 

friðarsamningum milli Úkraínumanna og Rússa. Hergögn eru send í stað 

friðarerindreka. Þjóðverjar hafa samið stríðsáætlun og vígvæðast sem óðast. Nató-

ríkin beita óspart fyrir sig úkraínskum drengjum í þágu auðlindaþjófa og 

stríðsgróðapunga.  

Það vakti raunar aldrei fyrir Bandaríkjamönnum í lok annarrar heimstyrjaldar að semja 

eiginlegan frið. Þeir ætluðu sér að hervæða Þýskaland á ný og fylkja Vesturlöndum til 

baráttu gegn Ráðstjórnarríkjunum og Kína.  Til þess arna var Nató stofnað.  



Nú eru Rússar þess heiðurs aðnjótandi að vera fyrsti óvinur Nató. Í því ljósi er það 

skiljanlegt, að Bandaríkjamenn – með leyniþjónustuna í þágu hergagnaiðnaðarins og 

bankanna  í broddi fylkingar - hafi lagt sig í líma við að spilla friðarumleitunum og 

kollvarpa stjórnvöldum, sem þeim þykja ógeðfelld og kynnu að spilla stefnu þeirra. 

Samtímis hernaðarbrölti í Úkraínu er háður hernaður um hugi Vesturlandabúa. 

Vitundariðnaðurinn er óbrigðull. Við þekkjum öll mátt auglýsinganna, en það er engu 

líkara en að stjórnvöld hafi lagst í hernað gegn eigin þegunum um þessar mundir með 

kerfisbundnum upplýsingahernaði.  

Kanadíski blaðamaðurinn, James Corbett, segir hernaðinn þennan hafa fimmtu 

kynslóðar yfirbragð; hugsanastjórnun og rafþoku (electrosmog). James  segir: 

„Það er stríð gegn öllum. Um er að ræða stríð sérhvers ríkisvalds gegn íbúum eigin 

ríkis. Það er háð á sérhverjum hugsanlegum vígvelli og samtímis á sérhverju sviði. Og 

þegar upp er staðið er það upplýsingastríð. … Þetta er stríðið um huga þinn.“ 

Fréttaveitum Vesturlanda er meinilla við að fræða okkur um eiginlegan tilgang afskipta 

Nató í Úkraínu, sem svipar mjög til þess, sem fordæmi eru fyrir í Afganistan og víðar, 

þ.e. að kasta út stríðsagni. Við eigum að trúa því, rétt eins og í Víetnam-, Írak- og 

Afganistanstríðinu, að Nató sé að bjarga okkur undan vondu körlunum og berjast fyrir 

lýðræði, frelsi og friði, eins og bæði í fyrstu og annarri heimstyrjöldinni.  

Í reynd er verið að berjast fyrir heimsveldisstefnu Vesturlanda – sér í lagi 

Bandaríkjanna – og hagsmunum þeirra yfirleitt og nokkurra alþjóðlegra fyrirtækja og 

fjársjúkra stjórnmálamanna. Einn þeirra er sjálfur forseti Bandaríkjanna og sonurinn, 

Hunter. Spillingin er ógeðfelld, svo ekki sé meira sagt.  

Úkraínska gassamsteypan, Burisma, stofnaði sérstakan spillingarreikning á Malta í 

nafni Hunter Biden. Uppljóstrarinn hjá fyrirtækinu lést, áður en hann náði að bera 

vitni fyrir dómstóli. 

Áður en innrás Rússa brast á mátti endrum og sinnum reka augun í greinar 

meginstraumsmiðla um spillingu Úkraínumanna. Síðan hefur loku verið skotið fyrir þá 

umræðu – þar til nú, að einstaka miðli er ofboðið eins og Kveldpóstinum 

(Aftenposten) í Noregi. 

Blaðamenn þar á bæ spyrja sig um ástæðu þess, að andvirði 35 milljóna norskra króna 

sé staflað á sófa á skrifstofu hæstaréttar landsins. Greinin ber titilinn: „Spilltir 

embættismenn stela öllu steini léttara [í Úkraínu], meðan hermenn berjast fyrir lífi 

sínu á vígstöðvunum.“ 



Spillingin birtist í margvíslegum myndum. T.d. eru vopn Vesturlandabúa seld á 

svörtum markaði, ungir karlar borga sig frá herþjónustu, aðrir kaupa sér 

læknisvottorð, sala á glæsiköggum (Rolls-Royce, Maybacher t.d.) hefur tvöfaldast.  

Sumir kagganna eru seldir Rússum í Hvíta-Rússlandi. Aukin heldur fá fyrirtæki 

fyrirframgreiðslur fyrir vopn, sem aldrei eru framleidd og fyrirtæki maka krókinn á 

vistum til hersins, svo tæpt sé á nokkrum atriðum. Það getur haft alvarlegar 

afleiðingar fyrir almenna borgara að afhjúpa spillinguna eins og dæmin sanna. 

Mansal, vændi, barnsrán og líffærnám, hefur verið stundað í Úkraínu um nokkurt 

skeið. Fjölmiðlar víkjast flestir undan því að fjalla um skelfilega glæpi í þessu efni, sem 

eiga sér stað í samráði við alþjóðlega glæpahringi.  

Rússneskir hermenn hafa ekki einungis bent á rannsóknarstofur og verksmiðjur til 

framleiðslu á líftæknivopnum, heldur hafa þeir einnig vakið athygli á hryllingnum í 

sambandi við barnsrán og líffæranám úr úkraínskum börnum. Sum þeirra hafna 

vafalítið hjá barnaníðinga- og blóðsugugengjum eins og þeim, sem Hillary Clinton 

hefur margsinnis hefur verið orðuð við. Sagnfræðingurinn Mike King uppnefndir hana 

reyndar „Killary.“  

Úkraínskur hermaður hefur einnig skýrt frá heimsókn á hersjúkrahús til að heimsækja 

helsærðan vin. Hermanninum brá heldur betur í brún, þegar hann varð vitni að því, að 

verið var að fjarlægja líffæri úr vininum. 

